Ода-кора тӧлысь 15 лунӧ Коми Республикаын стартуйтӧ «ГТО декадаяс» дінму этап

Мероприятиеясыс мунасны «Готов к труду и обороне (Дась уджавны да дорйысьны)» (ГТО) Ставроссияса физкультурно-спортивнӧй комплекс фестиваль серти, кутшӧмӧс сиӧма 1941-1945 воясса Айму вӧсна Ыджыд тышын Вермӧмлы 70 во тырӧмкӧд йитӧдын. Спортивнӧй тестирование бӧртасъяс серти муниципалитетъясын котыртасны республиканскӧй команда, кытчӧ пырасны 11-15 арӧса велӧдчысьяс, ГТО комплексса фестивальлӧн Ставроссияса этапын участвуйтӧм вылӧ.

Спортивнӧй уджтаслӧн подулӧн лоӧны ГТО комплекслӧн  III да IV ступеня испытаниеяс: теория юкӧн — мортӧс ёнмӧдан да спорт юкӧнын тӧдӧмлунъяс да кужанлунъяс, а сідзжӧ комплекслӧн 9 норматив. Творческӧй юкӧнӧ пырӧ ӧттшӧтшъяяс костын ГТО комплекс вӧзйӧм кузя медбур проект вылӧ конкурс, «Нам дороги эти позабыть нельзя…(Тайӧ туйяс вунӧдны оз позь...)» вокальнӧй конкурс да спортивнӧй медбур том журналист вылӧ конкурс. Фестивальлӧн Ставроссияса этапыс мунас Белгородын моз тӧлысь 23 лунсянь 29 лунӧдз.

***Медым участвуйтны «ГТО декадаяс» муниципальнӧй этапын, велӧдчысьлы колӧ регистрируйтчыны Автоматизируйтӧм юӧр системаын www.gto.ru. Идентификационнӧй номер сетӧны ӧтчыдысь да вына став олӧм чӧжӧн. Ставроссияса фестивальын участвуйтны кӧсйысьяс (бать-мамлӧн да оланпас серти петкӧдысьяслӧн сӧгласие серти) сетӧны бумага вылын оформитӧмӧн личнӧй заявка, мый подув вылын велӧдан организация вермас лӧсьӧдны коллективнӧй заявка ГТО комплексса испытаниеяс серти тестируйтӧмын участвуйтӧм вылӧ.
